Our Mission: “Inuit Economic, Social and Cultural Well-being Through Implementation of the Nunavut Land Claims Agreement”

NEWS RELEASE

NTI News Release

Page 2

NR 04-02 HSP INUIN – For Immediate Release 

Kinauyat Atugutikhait Nuutitauyuk Nunavumi Umayukhiuktit Ikayugutikhait Pilihimayut 
(January 14mi, 2004 -- Iqaluit, Nunavut)     Nunavut Tunngavik Timinga ukaktut ublumi kinauyat atugutikhait Nunavumi Umayukhiuktit Ikayugutikhait Pilihimayut angiktauyut Nunavumi Tutkuktuiyinit. Kinauyat Atugutikhait havakpaktut ukiuk tamaat, hanayakhat tamaat akiliktuivaktut hanianiituk $4.2 millionmik ukiuk.

“Nalungitunga Inuit Ilaukatauyut angiktut hamna ikpinakpiaktuk pilihimayuit NTIkut tunivaktait. Tunigaagamik $4 millionmik ukiuk tamaat hamani pilihimayumut, ukpigiyunga NTIkut takupkaiyut kanuk pivaniaktut pipkainahualugit Inuit ilaukatauyukhat umayukhiukatagutainik,” ukaktuk NTIkut Angayukaap Tuklia Aipaa Raymond Ningeocheak, Atanguyak munagiyuk NHSPmik. 

Kinauyat Atugutikhait pilihimayumi aatjikutauyuk aipaaganit ukiumi kinauyat atugutikhainik, kihimi ilangit kinauyakhait nuutitihimayut tuniyaagani ilanginut aalanut.

Ilaa, aknait ilaukatautjutait umayukhiuktuni ilangani pilihimayut tunihimaniaktut $250,000mik, aipaagani ukiumi $100,000kuyut. 

“Hamna alianaktu ovalo takupkaiyuk Inuit aknait, NTIkut ilitagiyait ovalo ikpigiyait angiyumik ilaukatauyut ilangani umayukhiugutini Nunavumi. Inuukativut inuugaalaigaluamata aknait ilaukataungitpata ikpinaktumi umayukhiukatagutaini,” ukaktuk Ningeocheak. 

Kinauyakhat angiktauhimayut uktugutikhainik hanayakhainik hanayaagani umayukhiuktit ayoikhaitjutikhainik nunani. Ovalo, Inuit Kauyimayatukangit pitkuhimayait angilihimayut. Tamamik hapkoa hanayakhat takupkaiyut NTIkut piniaktainik pipkaiyaagani Inuit Kauyimayatukangit ilauniaktuk kitkanit pilihimayuit ovalo ikayugutikhait. 

Nunavumi Umayukhiuktit Ikayugutikhait Pilihimayut ilihimayut 1993mi Kavamatkut Nunatiami ovalo Tungavik Federationkut Nunavumi. Ilaukatauyut tunihimayut $15 millionmik kinauyakhainut, tamaat $30 millionkuyut. Kinauyat tutkukhimayut Nunavumi Umayukhiuktit Kinauyat Ikayugutikhait Tutkuktuiyinit, pipkaiyaagani pilihimayut kinauyakaniaktut NTIkut, Kavamatkut Nunavumi ovalo Kavamatkut Kanatami angilaagiagani tutkuktuiniagiagani atukatagutikhainik pilihimayut. 

